
Ina veta cumplenida ei ida a fin.
A nus restan regurdientschas ed engrazieivladad.

Annunzia da mort
Nus essen trests e stuein prender cumiau da nossa cara mumma, tatta e basatta, sora,
quinada, onda e madretscha

Berta Halter-Carigiet
24-5-1919 – 1-6-2012

Ella ei spartida tgeuamein sco ella ha viviu el nies da casa a Cumbel. En nos cors restas ti
adina en buna memoria.

En engrazieivladad prendein nus cumiau:
Giusep e Marisa Halter-Sciucchetti
Gianna Halter
Moreno e Jessica Halter-Garcia
cun Elena-Marcia e Nevia-Flor

Emilia e Corsin Rensch-Halter
Daniel e Elin Rensch-Jenny cun Lisa eAnja
Tanja Rensch
e en num dils fargliuns e parents

La sepultura ha liug mardis, ils 5 da zercladur 2012 allas 14.00 en baselgia s.Gieri a Surcuolm.

Adressa da malencurada:
Giusep Halter
Via da scola 36
7130 Glion

Dieta istorica a Tiraun e Puschlav
Ils Grischuns en Vuclina, a Buorm e Clavenna

DA GUIU SOBIELA-CAANITZ

■ Ils 24 da zercladur 1512 han las Trais
Lias invas la Vuclina ed ils contadis da
Clavenna e Buorm. I han exequì la su-
veranitad sin lezs pajais enfin a 1620 e
lura puspè dal 1639 enfin a 1797. Ma
l’invasiun da 1512 n’era betg l’empri-
ma. Gia 1486-1487 eran ils Grischuns
entrads en Vuclina. «Els han bandunà la
val pir suenter avair obtegnì ina indem-
nisaziun da 14 000 liras e l’exemziun dal
dazi. Il duca da Milaun ha reagì cun in
plan da fortificaziun cumplex (…). Dals
mirs èn vegnids realisads mo quels daTi-
raun (a partir dal 1492) e quels da Cla-
venna, ils auters mirs han sentì l’opposi-
ziun da vart da las communitads obliga-
das da prestar contribuziuns finanzialas.
A la fin dal 15. tsch[ientaner] è vegnì bat-
tì il [duca] Mor dals Franzos ch’han oc-
cupà durant ca. 12 onns la regiun» (1).
1512 han ils Grischuns profità da l’inva-
siun franzosa en Lumbardia sur il Pass
dal Fuorn. «Contestada e fin oz betg dal
tuttafatg sclerida è restada la dumonda,
schebain il Grischun haja recepì ils Vu-
clinais oriundamain sco subdits u sco al-
liads (confederads). La dumonda decisi-
va è sch’ils Tschintg Artitgels da la dieta
da Glion dal 1513 (…) eran vegnids ac-
ceptads cuminaivlamain. Als Tschintg
Artitgels èn ils Vuclinais sa referids tant
en lur revolta dal 1620 cunter l’admini-
straziunmanglusa dals Grischuns sco era
en lur plants dals onns 1780 e 1790. La
realitad istorica è dentant ch’els èn veg-
nids tractads gia suenter il 1515 sco sub-
dits (…). Ins sto perencunter constatar
che las Terras subditas possedevan dretgs
d’autonomia ordvart vasts e ch’ellas eran
participadas fermamain e sin tut ils stga-
lims a l’administraziun ed a la giuris-
dicziun. Perquai intimeschan actual-
main gist istorichers vuclinais ad ina op-
tica pli differenziada da las relaziuns» (2).
Tut quai pertutga era laVal Puschlav: «La
conquista da laVuclina tras ils Grischuns
(1512) ha avert a la val novas perspecti-
vas economicas e commerzialas» (3). Da-
londer la dieta dals 22 e 23 da zercladur
2012 a Tiraun e Puschlav davart ils Gri-
schuns en Vuclina, a Buorm e Clavenna
(www.1512–2012.info), arranschada da
pliras uniuns e societads: L’Institut gri-
schun per la perscrutaziun da la cultura
(IGPC,Cuira,www.kulturforschung.ch)
la Societad istorica grischuna (SIG, Cui-
ra, www.historia-gr.ch), la Società storica
Val Poschiavo (Puschlav e Brüsch,
www.ssvp.ch), il Centro studi storici
Alta Valtellina (CSSAV, Buorm,
www.cssav.cmav.so.it), la Società storica

valtellinese (SSV, Sunder, www.storica-
valtellinese.it), il Centro di studi storici
valchiavennaschi (CSSV, Clavenna,
www.clavenna.it) e l’Associazione cultu-
rale Ad Fontes (Murbegn, www.adfon-
tes.it).Tut ils lieus talians surmenziunads
fan ussa part da la provinza da Sunder
(183 158 olmas l’onn 2011).

Venderdi a Tiraun
La dieta entschaiva aTiraun (9238 olmas
l’onn 2010) venderdì, ils 22 da zercladur,
a las 13.30, cun allocuziuns da Massimo
Sertori, parsura da la provinza, Piero del
Simone, president communal daTiraun,
Augusta Corbellini, presidenta da la
SSV, ed Arno Lanfranchi (Haldenstein),
medievist, en num da la SIG. A las 13.50
avra Guido Scaramellini, parsura da la
CSSV, l’emprim bloc da referats; el rap-
porta davart l’optica dals ducas milanais
e da las autoritads localas areguard ils
Grischuns. Lura refereschan l’istoricher
FlorianHitz (IGPC) davart la campagna
militara grischuna da 1512 e la medie-
vistaMartaMangini (Universitad daMi-
laun) davart ils documents istorics da
Vuclina. Suenter la discussiun e la pausa
avra l’anteriur cuss. naz. Martin Bundi
(Cuira), istoricher, il secund bloc da re-
ferats; el rapporta davart la politica gri-
schuna da traffic e commerzi en Vuclina
durant il 16avel tschientaner. I suonda il
referat dal medievist Massimo Della Mi-
sericordia (Universitad da Milaun-Bi-
cocca) davart la vieuta dals spazis econo-
mics en las valladas da l’Adda e da laMai-
ra avant e suenter l’onn 1512; la Maira è
il flum da la Bergiaglia e da Clavenna.
Suenter la discussiun e l’aperitiv en-
tschaiva a las 18.00 ina visita guidada
d’in’ura davart fastizs grischuns aTiraun.
Tgi che vul ir silsuenter a Puschlav (3506
olmas l’onn 2010) per il segund di da la
dieta po prender il davos tren a las 19.40
(20.23 a Puschlav) u il terz tren dal di su-
enter a las 8.50 (9.31 a Puschlav).

Sonda a Puschlav
Ins duai s’annunziar il pli tard ils 10 da
zercladur tar info@ssvp.ch sch’ins vul far
part la sonda, ils 23 da zercladur, da las
visitas avant mezdi e dal giantar a las
12.00 (30 francs cun tut las bavrondas).
Ins sa rimna a las 9.45 sin la Plazza da
Cumün (uschia il num dialectal uffizial).
Da las 10.00 a las 12.00 sa splegan trais
visitas guidadas; ins po pia far part da du-
as. L’emprima maina tras il «borgo» isto-
ric, la segunda en la «Casa Tomé», per-
ditga da vita purila bajegiada 1357, am-
plifitgada enturn 1450 e puspè 1750,
restaurada 2004–2006. La terza

(www.museoposchiavino.ch)mussa l’ex-
posiziun, averta enfin al 19 d’october,
davart il domini grischun en Vuclina.
Davent da las 14.00 avran duas persuna-
litads il segund di da referats: Cuss. guv.
Martin Jäger e «podestà» (president
communal) Alessandro Della Vedova. A
las 14.30 entschaiva l’emprim bloc da re-
ferats. Marc Antoni Nay, istoricher da
l’art, rapporta davart la construcziun da
chasas en Rezia a nord ed a sid da las
Alps; lura referescha l’istoricher Ilario
Silvestri (Buorm) davart Buorm ed il
Grischun. Davent da las 15.45 refere-
schan dus istorichers davart ils emprims
tschient onns da domini grischun enVu-
clina: Diego Zoia (Tiraun) tratta ils em-
prims settanta onns e Silvio Färber (Mu-
seum retic, Cuira) la refurma adminis-
trativa da 1603. Färber, spezialist da las
Trais Lias en il 17avel tschientaner, ha era
scrit davart colonel Ulysses von Salis-
Marschlins (1594–1674), schef da la
partida veneziana e franzosa, che ha «par-
ticipà en ils onns 1635-37 a la campagna
victoriusa dal duca franz[os] Henri de
Rohan en Vuclina» (4). A las 16.45
suondan sintesa e discussiun, manadas
dals istorichers Guglielmo Scaramellini
(Clavenna) e Georg Jäger (Cuira).

Autras occurrenzas en
la provinza da Sunder

2012 è in onn da commemoraziuns en
plis lieus da lezza provinza alpina. Il
CSSV arranscha, en il «Pretorio» da Cla-
venna, in’exposiziun davart il domini
grischun en la regiun (dals 9 als 24 da
zercladur). Il Castello Masegra da Sun-
der (www.castellomasegra.it e www.co-
mune.sondrio.it) mussa, da zercladur a
settember, in’exposiziun davart il domini
grischun en Vuclina. Dals 10 als 22 da
settember arranscha il CSSAV in’exposi-
ziun da documents en il «Mulino Sala
Crist» da Buorm. Da fanadur a settem-
ber mussa il Museo etnografico tiranese
(basilica da Tiraun, www.museotirano.
it) in’exposiziun istorica davart las rela-
ziuns da la Vuclina e da Clavenna cun il
Grischun.

